Տ Ե Ղ Ե Կ Ա Ն Ք
«Հայաստանի Հանրապետության պաշտպանության նախարարության համակարգի բնակարանային պայմանների բարելավման հաշվառման ընդգրկված պայմանագրային զինծառայողների և նրանց հավասարեցված անձանց, ծառայությունից սահմանված կարգով արձակված նախկին զինծառայողների, զոհված (մահացած) զինծառայողների ընտանիքի անդամների և զինվորական ծառայության հետ պատճառական կապով հաշմանդամություն ունեցող նախկին զինծառայողների՝ հիփոթեքային վարկավորմամբ բնակարանային ապահովման պետական աջակցության ծրագիրը հաստատելու մասին» Կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ

	1. Արդարադատության նախարարություն
	22.04.2026թ.

	
	N /27.4.1/21087-2026

	«Հայաստանի Հանրապետության պաշտպանության նախարարության համակարգի բնակարանային պայմանների բարելավման հաշվառման ընդգրկված պայմանագրային զինծառայողների և նրանց հավասարեցված անձանց, ծառայությունից սահմանված կարգով արձակված նախկին զինծառայողների, զոհված (մահացած) զինծառայողների ընտանիքի անդամների և զինվորական ծառայության հետ պատճառական կապով հաշմանդամություն ունեցող նախկին զինծառայողների՝ հիփոթեքային վարկավորմամբ բնակարանային ապահովման պետական աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը՝ 
1. Նկատի ունենալով, որ «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 3-րդ և 73-րդ հոդվածի 6-րդ ու 7-րդ մասերի հիման վրա հաստատվում է հիփոթեքային վարկավորմամբ բնակարանային ապահովման պետական աջակցության ծրագիրը, և հաշվի առնելով, որ իրավական ակտում դրույթները պետք է ձևակերպվեն համասեռ բովանդակությամբ, և եթե տվյալ Նախագիծը վերաբերում է միայն ինչ-որ հարցերի կարգավորմանը, ապա դրանց ներքո պետք է սահմանվեն միայն դրանց վերաբերող կարգավորումները՝ գտնում ենք, որ Նախագծի 2-րդ կետի 1-ին ենթակետով նախատեսված գնումների կազմակերպման գործընթացին վերաբերող դրույթները դուրս են Նախագծի կարգավորման առարկայի շրջանակներից, հետևաբար՝ տվյալ կարգավորումը, ինչպես նաև դրան կատարված հղումներն անհրաժեշտ է վերանայել։
	Հարկ է նշել, որ վերոնշյալ դիտարկումը տարածվում է նաև Նախագծի 3-րդ կետով նախատեսված կարգավորման վրա։
	









Ընդունվել է
Նախագծի 2-րդ կետի 1-ին ենթակետը խմբագրվել է:









Ընդունվել է


	2. Նախագծի հավելվածի 8-րդ կետի 7-րդ ենթակետի երկրորդ պարբերության մեջ «օգտագործվել» բառն առաջարկում ենք փոխարինել «տնօրինվել» բառով՝ հիմք ընդունել ՀՀ քաղաքացիական օրենսգրքի 928.6-րդ հոդվածում կիրառվող եզրութաբանությունը, ինչպես նաև նշված պարբերությունը համարակալել՝ ելնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներից։
	Ընդունվել է


	2. Աշխատանքի և սոցիալական հարցերի նախարարություն
	17.03.2026թ.

	
	N ԱԹ/ԳԽ-2/9452-2026

	«Հայաստանի Հանրապետության պաշտպանության նախարարության համակարգի բնակարանային պայմանների բարելավման հաշվառման ընդգրկված պայմանագրային զինծառայողների և նրանց հավասարեցված անձանց, ծառայությունից սահմանված կարգով արձակված նախկին զինծառայողների, զոհված (մահացած) զինծառայողների ընտանիքի անդամների և զինվորական ծառայության հետ պատճառական կապով հաշմանդամություն ունեցող նախկին զինծառայողների՝ հիփոթեքային վարկավորմամբ բնակարանային ապահովման պետական աջակցության ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ներկայացվում է հետևյալ առաջարկությունը․
Հաշմանդամություն ունեցող անձանց համար բնակարանները պետք է ունենան մատչելի պայմաններ, ինչի համար անհրաժեշտ են հավելյալ ֆինանսական միջոցներ։ Մատչելիության նորմերը պետք է հաշվի առնվեն նոր կառուցվող բնակարանների դեպքում՝ նախագծանախահաշվային փուլից սկսած, իսկ արդեն իսկ կառուցվածները պետք է վերակառուցվեն, եթե դրանցում  մատչելիության նորմերը պահպանված չեն։  
Հաշվի առնելով վերոգրյալը՝ առաջարկվում է Նախագծի հավելվածի 9-րդ կետում լրացնել հետևյալ բովանդակությամբ նախադասություն ՝ «Աջակցության չափի մեջ հաշվի են առնվում նաև հաշմանդամություն ունեցող անձանց համար մատչելիության նորմերի առկայությունը կամ բացակայությունը»։
	

Չի ընդունվել:
     Նոր կառուցվող շենքերում հաշմանդամություն ունեցող անձանց համար մատչելիության նորմերի պահպանման, այդ թվում՝ թեքահարթակների  առկայությունն ապահովելը գտնվում է շինթույլտվություն տրամադրող և կառուցա-պատող կազմակերպությունների տիրույթում, ուստի շրջա-նառվող նախագծում նմանօրինակ դրույթների նախա-տեսումը դուրս կգա կարգավորման առարկայի շրջանակ-ներից՝ «Զինվորական ծառայության և զինծառայողի կարգավիճակի մասին» օրենքի 65-րդ հոդվածով համապատասխան լիազորող նորմերի բացակայությամբ պայմանավորված: Բացի այդ, համապատասխան բնակելի տարածությունների ընտրությունն իրականացվում է  բնակարանի գնման վկայագիր ստացած շահառուների կողմից:

	3. Ներքին գործերի նախարարություն

	24.02.2026թ.

	
	N 43/6/49124-2026

	Ի պատասխան Ձեր՝ 17.02.2026թ. թիվ ՊՆ/510/1789-2026 գրության՝ ՀՀ ներքին գործերի նախարարությունում ուսումնասիրվել են «Հայաստանի Հանրապետության պաշտպանության նախարարության համակարգի բնակարանային պայմանների բարելավման հաշվառման ընդգրկված պայմանագրային զինծառայողների և նրանց հավասարեցված անձանց, ծառայությունից սահմանված կարգով արձակված նախկին զինծառայողների, զոհված (մահացած) զինծառայողների ընտանիքի անդամների և զինվորական ծառայության հետ պատճառական կապով հաշմանդամություն ունեցող նախկին զինծառայողների՝ հիփոթեքային վարկավորմամբ բնակարանային ապահովման պետական աջակցության ծրագիրը հաստատելու մասին» և «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումների նախագծերը: 
Համաձայն ՀՀ կառավարության 2007 թվականի մարտի 7-ի N 384-Ն որոշման հավելվածի 6-րդ կետի 4-րդ ենթակետի՝ բնակարանային հաշվառման մեջ ընդգրկվելու նպատակով բնակարանային գործ կազմելու համար պարտադիր ներկայացման ենթակա փաստաթղթերից են համարվում բնակարանային պայմանների մասին` մշտական հաշվառման (վերջին 5 տարվա ընթացքում տարբեր վայրերում հաշվառում ունենալու դեպքում` յուրաքանչյուր հաշվառման վայրից) և փաստացի բնակության վայրերից տեղեկանքները։ 
Հաշվի առնելով այն հանգամանքը, որ «Բնակչության պետական ռեգիստրի մասին» օրենքն ուժի մեջ է մտնելու ոչ ուշ, քան 2027 թվականի հունվարի 1-ը, առաջարկվում է նախագծով նախատեսվող պահանջները սահմանել հիշյալ օրենքի կարգավորումների համատեքստում։	
	
Ընդունվել է մասամբ:
      ՀՀ կառավարության 2007 թվականի մարտի 7-ի N 384-Ն որոշման հավելվածի (այսուհետ՝ Հավելված) 5-րդ և 6-րդ կետերը վերաբերում են զինծառայողներին որպես բնակարանային պայմանների բարելավման կարիքավոր հաշվառմանը, որն իրականացվել է մինչև 2017 թվականի դեկտեմբերի 16-ը գործող նախկին «Զինծառայողների և նրանց ընտանիքների անդամների սոցիալական պաշտպանության մասին» ՀՀ օրենքի հիման վրա, իսկ նշված օրվանից ուժի մեջ մտած «Զինվորական ծառայության և զինծառայողի կարգավիճակի մասին» օրենքն այլևս չի սահմանել նման իրավունք, որի հիման վրա ներկայումս բացառապես իրականացվում է նախկինում հաշվառման կանգնած անձանց բնակարանային ապահովությունը, և նոր հաշվառում չի իրականացվում, որի կապակցությամբ իրավական անհրաժեշտություն չկա փոփոխություն կատարել փաստացի չկիրառվող դրույթներում:
Միաժամանակ, առաջարկությունն իրացվել է Հավելվածի 14-րդ կետում:


	4. Ֆինանսների նախարարություն

	16.03.2026թ.

	
		N 01/34-2/6064-2026

	Ձեր 17.02.2026թ. N ՊՆ/510/1789-2026 գրությամբ ներկայացված՝ «Հայաստանի Հանրապետության պաշտպանության նախարարության (այսուհետ՝ ՀՀ ՊՆ)  համակարգի բնակարանային պայմանների բարելավման հաշվառման ընդգրկված պայմանագրային զինծառայողների և նրանց հավասարեցված անձանց, ծառայությունից սահմանված կարգով արձակված նախկին զինծառայողների, զոհված (մահացած) զինծառայողների ընտանիքի անդամների և զինվորական ծառայության հետ պատճառական կապով հաշմանդամություն ունեցող նախկին զինծառայողների՝ հիփոթեքային վարկավորմամբ բնակարանային ապահովման պետական աջակցության ծրագիրը հաստատելու մասին» (այսուհետ՝ Նախագիծ 1) և «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ կատարելու մասին» (այսուհետ՝ Նախագիծ 2) ՀՀ կառավարության որոշումների նախագծերի վերաբերյալ հայտնում ենք հետևյալը.
Նախագիծ 1-ով առաջարկվում է ՀՀ ՊՆ համակարգի բնակարանային պայմանների բարելավման հաշվառման ցուցակներում ընդգրկված շահառուների բնակարանային ապահովումն իրականացնել հիփոթեքային վարկավորման պետական աջակցության ծրագրի (այսուհետ՝ Ծրագիր) միջոցով՝ սահմանելով համապատասխան իրավական հիմքեր փուլային տարբերակով լուծելու շուրջ 2850 շահառուների բնակապահովման հարցը:
Ըստ հիմնավորման, Նախագիծ 1-ի ընդունման դեպքում, ՀՀ ՊՆ համակարգի բնակարանային պայմանների բարելավման հաշվառման ցուցակներում ընդգրկված թվով 2850 զինծառայողների հիփոթեքային վարկավորմամբ 5 փուլերով՝ յուրաքանչյուր փուլում կանխավճարի, իսկ 10 տարվա ընթացքում՝ մայր գումարի և տոկոսադրույքի մարման պարագայում 2025թ. 4-րդ եռամսյակի դրությամբ Կադաստրի կոմիտեի կողմից ներկայացված՝ Երևան քաղաքի վարչական շրջաններում և մարզերում բազմաբնակարան բնակելի շենքերի բնակարանների շուկայում ձևավորված շուկայական միջին գների հաշվարկով Ծրագրի արժեքը կկազմի շուրջ 87.4 մլրդ դրամ (կանխավճար՝ 5.5 մլրդ դրամ, մայր գումար՝ 49.6 մլրդ + տոկոսադրույք` 32.4 մլրդ դրամ): 
Ընդ որում, 10 տարվա կտրվածքով այս նպատակով ներկայիս գներով հաշվարկված բնակարանների արժեքների նկատմամբ հավելյալ կպահանջվի շուրջ 32.4 մլրդ դրամի ծախս միայն տոկոսների մարման գծով, որը պետական բյուջեի կատարման տեսանկյունից խիստ ռիսկային է՝ հաշվի առնելով, որ ՀՀ կառավարության 05.03.2026թ. N 244-Ն որոշմամբ արդեն իսկ հաստատվել են կենսաթոշակների և նպաստների բարձրացմանը վերաբերող դրույթները (նվազագույն և հիմնական կենսաթոշակների չափերի ավելացման մասով), որի արդյունքում սոցիալական պաշտպանության ոլորտի միայն 2026թ.-ի ինն ամիսների հավելյալ կարիքը կազմում է 78.7 մլրդ դրամ։
Նախագծով հստակեցված չէ նաև յուրաքանչյուր փուլի մեկնարկի և ավարտի համար նախատեսված ժամանակահատվածը: Մասնավորապես՝ «Ծրագրի երկրորդ փուլը մեկնարկում է ոչ ուշ, քան 2028 թվականի հունվարի 1-ը» եզրույթից պարզ չէ թե երբ է կոնկրետ այն մեկնարկելու, ինչպես նաև 2027թ.-ի 1-ին փուլի շահառու հանդիսացող անձիք կարող են արդյոք Ծրագրով նախատեսված հիփոթեքային վարկավորումից օգտվել 2029թ.-ին: Հետևաբար առաջարկում ենք հստակեցնել յուրաքանչյուր փուլի ազդարարման սկիզբն ու ավարտը: 
	Չի ընդունվել:
         Ծրագրի նախագիծը մշակվել է 5-ամյա ժամկետում բնակարանային հաշվառման ընդգրկված բոլոր շահառու-ների բնակարանային խնդիրները լուծելու հանձնառության շրջանակներում:
      Բացի այդ, Ծրագրի նախագծի հավելվածի 6-րդ կետով սահմանված է, որ Շահառուն սույն ծրագրից կարող է օգտվել մեկ անգամ (մեկ հիփոթեքային վարկի շրջանակներում), ուստի 2027թ. շահառու հանդիսացած և ծրագրից արդեն իսկ օգտված շահառուն 2029թվականին կրկին անգամ չի կարող օգտվել տվյալ ծրագրից: Ընդ որում, «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխու-թյուններ և լրացումներ ու Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 2-րդ ենթակետի «ի» պարբերության 17.8-րդ և 2-րդ կետի 9-րդ ենթակետով առաջարկվող 34-րդ կետերով սահմանված են նաև, որ  ԲԳՎ-ի գործողության ժամկետում բնակարան ձեռք չբերվելու դեպքում բնակարանի գնման վկայագիրը համարվում է մարված, իսկ շահառուն պահպանում է բնակարանային հաշվառման մեջ գտնվելու իրավունքը` ըստ իր բնակարանային հաշվառման հերթի, և  շահառուին բնակարանի գնման վկայագիր տրամադրելու հարցը ենթակա է քննարկման բնակարանի գնման վկայագիրը մարվելու օրվանից ոչ շուտ, քան վեց ամիս և ոչ ուշ, քան մեկ տարի հետո:
Ինչ վերաբերում է ծրագրի յուրաքանչյուր փուլի մեկնարկը և ավարտը հստակեցնելուն, ապա թե Նախա-գծով, թե Նախագծի ընդունման տեղեկանք հիմնավորմամբ և թե նախագծին կից համապատասխան հաշվարկներով, հստակորեն արտացոլված են ինչպես յուրաքանչյուր փուլի մեկնարկի, այնպես էլ տարեկան ներգրավվող ֆինան-սական միջոցների և շահառուների շրջանակի վերաբերյալ տեղեկություններ:

	5. Տարածքային կառավարման և ենթակառուցվածքների նախարարություն

	24.02.2026թ.

	
	N ԴԽ//6706-2026

	Ներկայացնում ենք ՀՀ ՏԿԵՆ պետական գույքի կառավարման կոմիտեի առաջարկություններն ու դիտողությունները՝ «Հայաստանի Հանրապետության պաշտպանության նախարարության համակարգի բնակարանային պայմանների բարելավման հաշվառման ընդգրկված պայմանագրային զինծառայողների և նրանց հավասարեցված անձանց, ծառայությունից սահմանված կարգով արձակված նախկին զինծառայողների, զոհված (մահացած) զինծառայողների ընտանիքի անդամների և զինվորական ծառայության հետ պատճառական կապով հաշմանդամություն ունեցող նախկին զինծառայողների՝ հիփոթեքային վարկավորմամբ բնակարանային ապահովման պետական աջակցության ծրագիրը հաստատելու մասին» (այսուհետ՝ Նախագիծ 1) և «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ կատարելու մասին» (այսուհետ՝ Նախագիծ 2) Կառավարության որոշումների նախագծերի վերաբերյալ։ 
Նախագիծ 1-ի վերաբերյալ առաջարկություններ.
1. Նախագծին կից ներկայացվող Ծրագրի (այսուհետ՝ Ծրագիր) 13-րդ կետով նախատեսվում է բնակարանի գնման վկայագրի իրացումից առաջացած դրական մնացորդի օգտագործումը թույլատրել հողամասի ձեռքբերման, վերանորոգման, ինչպես նաև կահույքի և կենցաղային տեխնիկայի գնման նպատակներով, սակայն նշված դրույթում բացակայում են ֆինանսական վերահսկողության և հաշվետվողականության հստակ մեխանիզմները, ինչը կարող է առաջացնել պետական միջոցների ոչ նպատակային օգտագործման կամ չարաշահման ռիսկեր։
      Առաջարկում ենք. Ծրագրի 13-րդ կետը լրացնել հետևյալ նախադասությամբ․ «Մնացորդի օգտագործումը ենթակա է ՀՀ ֆինանսների նախարարության և Ծրագրի պատասխանատու մարմնի հսկողությանը և թույլատրվում է օգտագործել բացառապես փաստաթղթային հիմնավորմամբ և անկանխիկ (բանկային) փոխանցման միջոցով»։
	














Ընդունվել մասամբ:
      Ծրագրի նախագծից հանվել է 13-րդ կետով նախատեսված կարգավորումը: 


	2. Ծրագրում բացակայում է շահառուների կողմից ընդունված որոշումների բողոքարկման և վարչական վեճերի լուծման կարգը, ինչը կարող է սահմանափակել շահառուների իրավունքների արդյունավետ պաշտպանությունը։ 
Առաջարկում ենք․ Ծրագրում ավելացնել առանձին դրույթ հետևյալ բովանդակությամբ. «Ծրագրի շրջանակներում ընդունված որոշումները կարող են բողոքարկվել վարչական կարգով՝ «Վարչարարության հիմունքների և վարչական վարույթի մասին» օրենքին համապատասխան»։
	
Ընդունվել է
Ծրագրի նախագծի 13-րդ կետը խմբագրվել է:



	3. Ծրագրի 9-րդ կետի համաձայն՝ աջակցության չափը որոշվում է աջակցություն տրամադրելու վերաբերյալ եզրակացության ընդունման օրվա դրությամբ շահառուի ընտանիքի կազմից և հասանելիք սենյակների թվից ելնելով։ Քանի որ Ծրագիրն ունի երկարաժամկետ (2027–2031թթ.) բնույթ, ժամանակի ընթացքում ընտանիքի կազմում հնարավոր փոփոխությունները կարող են առաջացնել իրավական անորոշություն և տարաբնույթ մեկնաբանություններ։
         Առաջարկում ենք. Ծրագրում ամրագրել հետևյալ դրույթը․
«Աջակցության չափը որոշվում է աջակցություն տրամադրելու վերաբերյալ եզրակացության ընդունման օրվա դրությամբ, և շահառուի ընտանիքի կազմում հետագայում տեղի ունեցած փոփոխությունները հիմք չեն հանդիսանում աջակցության չափի վերանայման համար»։
	Չի ընդունվել:
    ՀՀ կառավարության 2007թ. մարտի 7-ի թիվ 384-Ն որոշմամբ հաստատված կարգի 5-րդ կետի 2-րդ պարբե-րության 2-րդ նախադասության և 3-րդ պարբերության համաձայն՝ 
    Հայաստանի Հանրապետության պաշտպանության նա-խարարության կողմից սեփականության իրավունքով բնա-կելի տարածություն կամ դրա ձեռքբերման համար գումար ստացած զինծառայողները, անկախ բնակարանային պայ-մանների վատթարացման ժամանակահատվածից, բնակա-րանային հաշվառման չեն ընդգրկվում: Բացի այդ, բնակա-րանային հաշվառման մեջ գտնվող զինծառայողները բնակարանային հաշվառումից հանվում են, եթե բարելավ-վել են բնակարանային պայմանները, կամ վերացել են հաշվառման մեջ գտնվելու հիմքերը:
 ՀՀ կառավարության 2018 թվականի դեկտեմբերի 6-ի N 1419-Ն որոշմամբ սահմանված կարգի 35-րդ կետի համաձայն ևս սահմանված է, որ բնակարան կամ վկայագրի միջոցով աջակցություն ստացած շահառուները չեն կարող կրկին բնակարանային հաշվառման վերցվել` անկախ հետագայում բնակարանային պայմանները վատ-թարանալու հանգամանքից:
 Ելնելով վերոգրյալից աջակցություն ստացած և բնակարանային հաշվառումից հանված շահառուները չեն կարող կրկին ներկայացնել բնակարանային պահանջ:

	4. Ծրագրում ամրագրված չէ տարեկան հաշվետվության ներկայացման պահանջ, ինչը կարող է նվազեցնել ծրագրի թափանցիկությունն ու վերահսկելիությունը։
Առաջարկում ենք. Ծրագրում ավելացնել հետևյալ դրույթը.
«Պաշտպանության նախարարությունը տարեկան ներկայացնում է Ծրագրի իրականացման հաշվետվություն ՀՀ կառավարությանը՝ ներառելով շահառուների թվաքանակի, ֆինանսավորման ծավալների և Ծրագրի արդյունավետության գնահատման վերաբերյալ տվյալները»։
Հայտնում ենք, որ վերոնշյալ առաջարկությունների ընդունումը կնպաստի ներկայացված նախագծերի (Նախագիծ 1 և Նախագիծ 2) իրավական հստակության, ֆինանսական վերահսկելիության, թափանցիկության և շահառուների իրավունքների պաշտպանության մակարդակի բարձրացմանը։
	Չի ընդունվել:
      Պաշտպանության նախարարության կողմից իրակա-նացվող բնակարանային ապահովման ծրագրերի կատար-ման ընթացքի վերաբերյալ հաշվետվությունները սահման-ված կարգով ներկայացվում են ինչպես եռամսյակային պարբերականությամբ, այնպես էլ կիսամյակային և տարե-կան կտրվածքով, ուստի նմանօրինակ կարգավորում Ծրագրի նախագծում ամրագրելու անհրաժեշտություն առկա չէ: Բացի այդ, ինչպես ցանկացած պետական մարմին, պաշտպանության նախարարությունը ևս ներկա-յացնում է կատարված աշխատանքների վերաբերյալ հաշվետվություն, որում ներառվում են նաև նշված ծրագրե-րի շրջանակներում կատարված աշխատանքները:

	6. Ազգային անվտանգության ծառայություն
	04.03.2026թ.

	
	N 11/331

	«Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ լրացումներ և փոփոխություն կատարելու մասին» Կառավարության որոշման նախագծի վերաբերյալ ներկայացվում են հեւոևցալ առաջարկությունները.
1. Նախագծի 1-ին կետի 2-րդ ենթակետի «ի» պարբերությամբ որոշման հավելվածում լրացվող նոր' 17.6-րդ կետում հստակեցման կարիք ունի «համապատասխան մարմին» հասկացությունը, իսկ «գրավադրման» բառից հետո լրացնել «իրավունքի» բառը:
	




Ընդունվել է մասնակի:
Նախագծի 1-ին կետի 2-րդ ենթակետի «ի» պարբերությամբ որոշման հավելվածում լրացվող նոր' 17.6-րդ կետում «համապատասխան մարմին» բառը փոխարինվել է «նախարարություն» բառով:

	2. Նույն պարբերությամբ որոշման հավելվածում լրացվող նոր' 17.8-րդ կետում առաջարկվում է վերանայել բնակարանի ձեռքբերման (վկայագրի վավերականության) վեցամսյա ժամկետը, հաշվի առնելով առաջարկվող գումարին համարժեք բնակարան գտնելու հնարավոր դժվարությունները և բնակարանի ձեռքբերման նախապատրաստական աշխատանքները: Սույն առաջարկդ վերաբերելի է նաև նախագծի 2-րդ կետի 9֊րդ ենթակետով առաջարկվող կարգավորմանը:
	Չի ընդունվել:
 ՀՀ կառավարության 2007թ. մարտի 7-ի N 384-Ն որոշմամբ հաստատված կարգում բնակարանի գնման վկայագրի վավերականության ներկայիս 12- ամսյա ժամկետը ծրագրի իրականացման ընթացքում հանգեցնում է վիճահարույց խնդիրների, քանի որ տվյալ տարվա առավելապես 2-րդ կիսամյակում տրամադրված ԲԳՎ-ով շահառուն հնարավորություն է ունենում բնակարան ձեռք բերել նաև հաջորդ տարվա ընթացքում` ԲԳՎ-ի գործողու-թյան ժամկետում, ինչի արդյունքում, շահառուի կողմից բնակարան ձեռք բերելիս բնակարան վաճառողի հաշվի համարին է փոխանցվում արդեն հաջորդ տարվա բյուջեով նախատեսված և այլ շահառուների համար պլանավորված ֆինանսական միջոցներից: Նշված հանգամանքը բացա-սական ազդեցություն է ունենում ծրագրի իրականացման արդյունավետության վրա, ուստի և նախաձեռնվել է ԲԳՎ-ի վավերականության 6-ամսյա ժամկետ սահմանելու առա-ջարկությունը, ինչը հաջողությամբ իրականացվում է ՀՀ կառավարության 2018 թվականի փետրվարի 4-ի N 1419-Ն որոշման շահառուներին սահմանված կարգով տրամա-դրված ԲԳՎ-ի իրացման շրջանակներում: 

	3. Նախագծի 2-րդ կետի 1-ին ենթակետով առաջարկվող փոփոխության համաձայն' շահառուների բնակարանային պայմանների բարելավման ուղղությամբ վարչարարությունը բնակարանային պայմանների բարելավման հարցերով զբաղվող համապատասխան հանձնաժողովի փոխարեն իրականացվելու է ՀՀ պաշտպանության նախարարության կամ ՀՀ ազգային անվտանգության ծառայության սոցիալական ապահովության խնդիրներ իրականացնող ստորաբաժանման կողմից: Այս կապակցությամբ առաջարկվում է ՀՀ ազգային անվտանգության ծառայության մասով բնակարանային պայմանների բարելավման ուղղությամբ վարչարարություն իրականացնելու լիազորությունը շարունակել վերապահել բնակարանային պայմանների բարելավման հարցերով հանձնաժողովին' հաշվի առնելով «ազգային անվտանգության ծառայության կառուցվածքային առանձնահատկությունները:
	Ընդունվել է:
Նախագծի համապատասխան դրույթները փոփոխվել են:

	4. Հաշվի առնելով, որ «Զինվորական ծառայության և զինծառայողի կարգավիճակի մասին» օրենքով նախատեսված բնակարանային ապահովության իրավունքը տարածվում է նաև Ազգային անվտանգության մարմինների զինծառայողների վրա, առաջարկվում է Կառավարության 2007 թվականի մարտի 7֊ի N 384-Ն և 2018 թվականի դեկտեմբերի 6-ի N 1419-Ն որոշումները խմբագրել այն տրամաբանությամբ, որ դրանցով կարգավորվող հարաբերությունները տարածվեն «ազգային անվտանգության ծառայության բոլոր զինծառայողների վրա:
	Չի ընդունվել:
      ՀՀ կառավարության 2007թվականի մարտի 7-ի N 384-Ն որոշման դրույթները տարածվում են մինչև 2017 թվականի դեկտեմբերի 16-ը բնակարանային հաշվառման ընդգրկված և «Զինվորական ծառայության և զինծառայողի կարգավիճակի մասին» օրենքի 73-րդ հոդվածի 6-րդ և 7-րդ մասերի համաձայն բնակարանային պայմանների բարե-լավում ստանալու իրավունքը պահպանած ՀՀ պաշտ-պանության նախարարության համակարգի` բնակարա-նային պայմանների բարելավման կարիք ունեցող զինծա-ռայողների և նրանց հավասարեցված անձանց վրա:
      Ինչ վերաբերում է ՀՀ ազգային անվտանգության մարմինների զինծառայողներին, ապա հարկ է նշել, որ ՀՀ կառավարության 2008թ հուլիսի 24-ի N 805-Ն որոշման 1-ին կետով հաստատվել է ՀՀ կառավարությանն առընթեր ՀՀ ոստիկանության համակարգի և ՀՀ կառավարությանն առընթեր ազգային անվտանգության ծառայության համա-կարգի, ինչպես նաև ՀՀ արդարադատության նախարա-րության քրեակատարողական ծառայության համակար-գի զինծառայողների բնակարանային ապահովության կարգը:  

	7. Կադաստրի կոմիտե
	02.03.2026թ.

	
	N ՍԹ/3526/2026

	Ի պատասխան Ձեր 2026 թվականի փետրվարի 16-ի N ՊՆ/510/1789-2026 գրության՝ «Հայաստանի Հանրապետության պաշտպանության նախարարության համակարգի բնակարանային պայմանների բարելավման հաշվառման ընդգրկված պայմանագրային զինծառայողների և նրանց հավասարեցված անձանց, ծառայությունից սահմանված կարգով արձակված նախկին զինծառայողների, զոհված (մահացած) զինծառայողների ընտանիքների անդամների և զինվորական ծառայության հետ պատճառական կապով հաշմանդամություն ունեցող նախկին զինծառայողների՝ հիփոթեքային վարկավորմամբ բնակարանային ապահովման պետական աջակցության ծրագիրը հաստատելու մասին» և «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ լրացումներ և փոփոխություն կատարելու մասին» ՀՀ կառավարության որոշումների նախագծերի (համապատասխանաբար՝ Նախագիծ 1 և Նախագիծ 2) վերաբերյալ հայտնում ենք հետևյալը.
Պարզաբանման կարիք ունեն Նախագիծ 1-ին և Նախագիծ 2-ին կցված հիմնավորումների համապատասխանաբար 4-րդ և 5-րդ կետերում արտացոլված ձևավորված կանխավճարի, ինչպես նաև նախագծերին կից ներկայացված հաշվարկների 1-ին, 4-րդ և 5-րդ աղյուսակներում նշված 2025 թվականի 4-րդ եռամսյակի միջին շուկայական գների ստացման հաշվարկները:
Միաժամանակ հայտնում ենք, որ Կադաստրի կոմիտեն 2025 թվականի 1-ին եռամսյակից ի վեր հրապարակել է նաև Երևան քաղաքի Նորք-Մարաշ վարչական շրջանում բազմաբնակարան բնակելի շենքերի բնակարանների՝ շուկայում ձևավորված շուկայական միջին գները:
	Ընդունվել է ի գիտություն:
     Հայաստանի Հանրապետության կառավարության 2007 թվականի մարտի 7-ի N 384-Ն որոշմամբ հաստատված կարգի 17.3 կետի համաձայն՝ անհատույց պետական ֆինանսական աջակցությունը հաշվարկվում է բնակարանի գնման վկայագիր տրամադրելու վերաբերյալ եզրակացու-թյան ընդունման օրվան նախորդող եռամսյակի դրությամբ Կադաստրի կոմիտեի կողմից տրամադրված՝ Հայաստանի Հանրապետության տարածքում բնակարանների ձևավոր-ված շուկայական միջին գների մասին տեղեկատվության հիման վրա:
      Բացի այդ, Հանրապետության կառավարության 2018 թվականի դեկտեմբերի 6-ի N 1419-Ն որոշման 2-րդ կետի համաձայն՝ հանձնարարվել է ՀՀ անշարժ գույքի կադաստրի կոմիտեի նախագահին` յուրաքանչյուր եռամ-սյակի ավարտից հետո 30-օրյա ժամկետում ՀՀ պաշտպանության նախարարություն և ազգային անվտան-գության ծառայություն ներկայացնել տեղեկատվություն նախորդ եռամսյակում ՀՀ համապատասխան տարա-ծաշրջաններում (ըստ մարզերի և Երևան քաղաքի) բազմաբնակարան բնակելի շենքերի բնակարանների` ձևավորված շուկայական միջինացված գների մասին` սույն որոշմամբ հաստատված կարգի 21-րդ կետի պայմաններին համապատասխան:
    Եկնելով վերոգրյալից 2025 թվականի 4-րդ եռամսյակի միջին շուկայական գների ստացման հաշվարկների համար հիմք է հանդիսացել Կադաստրի կոմիտեի կողմից 29.01.2026թ. ՍԹ/1403-2026 գրությամբ ՀՀ պաշտպա-նության նախարարություն տրամադրված՝ բնակարանների ձևավորված միջին գները, որտեղ Երևան քաղաքի բնակարանների գները ներկայացված են առանց Նորք-Մարաշ վարչական շրջանի: 
     Կադաստրի կոմիտեի կողմից Երևան քաղաքում Նորք-Մարաշ վարչական շրջանի բնակարանների շուկայական միջին գների վերաբերյալ տեղեկատվությունը վերը նշված որոշումների պահանջների համաձայն ՊՆ  ներկայացման դեպքում այն ևս կհաշվարկվի: 

	8. Կենտրոնական բանկ
	20.03.2026թ.

	
	N 16.4-7/265-26

	«Հայաստանի Հանրապետության պաշտպանության նախարարության համակարգի բնակարանային պայմանների բարելավման հաշվառման ընդգրկված պայմանագրային զինծառայողների և նրանց հավասարեցված անձանց, ծառայությունից սահմանված կարգով արձակված նախկին զինծառայողների, զոհված (մահացած) զինծառայողների ընտանիքի անդամների և զինվորական ծառայության հետ պատճառական կապով հաշմանդամություն ունեցող նախկին զինծառայողների՝ հիփոթեքային վարկավորմամբ բնակարանային ապահովման պետական աջակցության ծրագիրը հաստատելու մասին» (այսուհետ՝ Նախագիծ 1) և «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշումների նախագծերի (այսուհետ՝ Նախագիծ 2) վերաբերյալ հատնում ենք հետևյալը․
Նախագծերը ուսումնասիրվել են Հայաստանի Հանրապետության կենտրոնական բանկի կողմից, ինչպես նաև ներկայացվել են առևտրային բանկերի կարծիքին։ Սույն թվականի մարտի 3-ին Հայաստանի Հանրապետության կենտրոնական բանկի, Հայաստանի Հանրապետության պաշտպանության նախարարության և առևտրային բանկերի ներկայացուցիչների հետ Հայաստանի Բանկերի միությունում, ինչպես նաև դրանից հետո տեղի են ունեցել մի շարք քննարկումներ Ռազմաուսումնական հաստատությունն ավարտած սպաների պետական աջակցության ծրագրի իրագործման հետ կապված խնդիրների, ինչպես նաև Պաշտպանության նախարարության և ֆինանսական կազմակերպությունների հետ համագործակցության պայմանագրի տիպային ձևի մշակման շուրջ։ Վերոնշված ծրագրի ներքո բանկերի կողմից բարձրացվող հարցադրումները և դրանց ուղղությամբ ակնկալվող լուծումները հիմնականում  նույնական են Նախագիծ 1-ով  ներկայացված ծրագրի իրագործման հետ։ Մասնավորապես, լրացուցիչ հստակեցման հարցերից են համարվում սուբսիդավորման դադարեցման հիմքերի առաջացման պարագայում ֆինանսական կազմակերպությունների հանդեպ ունեցած պարտավորությունների (մայր գումար և կուտակված տոկոսագումարներ) կատարումը (պետության կողմից դրանց մարման շարունակումը), ինչպես նաև գրավի նկատմամբ իրավունքների՝ պետությանը փոխանցման հետ կապված հարաբերությունների ու ընթացակարգերի սահմանումը։
Միաժամանակ  Ձեր ուշադրությանն ենք ներկայացնում Հայաստանի Հանրապետության կենտրոնական բանկի մի շարք դիտարկումներ Նախագծերի վերաբերյալ, իսկ առևտրային բանկերից Նախագծերի վերաբերյալ դիտարկումները ստանալուն պես դրանք ևս աշխատանքային կարգով լրացուցիչ կներկայացնենք Հայաստանի Հանրապետության պաշտպանության նախարարությանը։
	
Չի ընդունվել:
Ներկայացված առաջարկությունները վերաբերելի չեն նախագծով կարգավորվող հարաբերությունների: 


	1․ Առաջարկում ենք Ծրագրով սահմանել ձեռքբերվող կամ կառուցվող գույքի շուկայական արժեքի որոշակի առավելագույն շեմ, որի հաշվարկով տրամադրվում են պետական աջակցության գումարները, ինչն առավել պարզ ու հասկանալի մոտեցում է:
	Չի ընդունվել:
Նախագծի շրջանակներում բնակելի տարածությունների արժեքի որոշման համար հիմք է հանդիսանում կադաստրի կոմիտեի կողմից որոշմամբ սահմանված ժամկետներում ՊՆ ներկայացված տեղեկատվությունը


	2․ Նախագիծ 1-ում, 10-րդ կետի 2-րդ ենթակետում առաջարկում ենք «+4% չափով» բառերից հետո հանել «վարկի տրամադրման պահին» բառերը։ Նույն դիտարկումը վերաբերում է նաև Նախագիծ 2-ի 17․12-րդ կետին և 29․3-ի 2-րդ ենթակետին։
	
Ընդունվել է:


	3․ Նախագծի 1-ի 11-րդ կետի առաջին նախադասությունը առաջարկում ենք շարադրել հետևյալ կերպ՝ 
«Հաստատուն ճշգրտվող տոկոսադրույքով վարկավորման դեպքում վարկավորման տոկոսադրույքը վարկի տրամադրման պահին հաջորդող 36 ամիսների ընթացքում մնում է անփոփոխ, իսկ 37-րդ ամսից սկսած այն փոփոխվում է  Կենտրոնական բանկի վերաֆինանսավորման տոկոսադրույքի +/- 1%-ից ավելի փոփոխության դեպքում (վարկային պայմանագրի համաձայն՝ տվյալ պահին գործող վարկի տոկոսադրույքի հիմքում դրված Կենտրոնական բանկի վերաֆինանսավորման տոկոսադրույքի նկատմամբ)։»
Նույն դիտարկումը վերաբերում է նաև Նախագիծ 2-ի 17․12-րդ կետին և 29․3-ի 2-րդ ենթակետին։
	
Ընդունվել է:
 


	4․ Առաջարկում ենք բնակելի անշարժ գույքի ձեռքբերման պարագայում պետական աջակցության գումարի դրական մնացորդի դեպքում սահմանված նպատակային օգտագործման ուղղությունների գծով նախատեսել համապատասխան ընթացակարգեր՝ այդ գումարները հատկացնելու գործընթացների կարգավորման նպատակով։
	Չի ընդունվել:
Որոշման նախագծից հանվել է համապատասխան դրույթները:


	5․ Նախագիծ 1-ի 8-րդ կետի 2-րդ ենթակետի ձևակերպումը անհրաժեշտ է հստակեցնել, քանի որ առաջարկվող ձևակերպման պարագայում ստացվում է, որ կանխավճարը կարող է ավելի մեծ լինել։
	Չի ընդունվել:
Քանի որ նախագծով հստակ սահմանված է, որ կանխավճարը չի կարող գերազանցել ԲԳՎ-ում նշված գումարի 10 տոկոսը:



	6․ Նախագիծ 1-ի 8-րդ կետի 5-րդ ենթակետը առաջարկում ենք հանել, քանի որ հիփոթեքային վարկերը տրամադրվում են միայն ՀՀ դրամով և այս կետի անհրաժեշտությունը բացակայում է։
	Ընդունվել է: 


	7․ Նախագիծ 1-ի 6-րդ կետով սահմանվում են կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման վարկի ապահովվածության միջոցները: Հարկ ենք համարում նշել, որ ներկայացված երկու դեպքերի համար առկա է տարբերություն, մասնավորապես ա) ենթակետի համաձայն ապահովվածություն է համարվում նաև կանխավճարը, իսկ բ) ենթակետի դեպքում՝ ոչ: Բացի այդ, մի դեպքում հստակ է, որ սեփականության իրավունքի գրանցումից հետո գրավ է դառնում բնակելի անշարժ գույքը, մյուս դեպքում՝ ոչ: Առաջարկում ենք կարգավորումը չտարբերակել և սահմանել մեկ միասնական  մոտեցում: Նույն դիտարկումը վերաբերում է նաև Նախագիծ 2-ի 17․12-րդ և 29․1-րդ կետերին:
	
Ընդունվել է մասնակի:
Գրավադրմանը վերաբերող դրույթները խմբագրվել են:


	8․ Նախագիծ 1-ի 10-րդ կետում առաջարկում ենք «վերավարկավորող կազմակերպություններից» բառերի փոխարել կիրառել «վերաֆինանսավորող վարկային կազմակերպություններից» բառերը, միաժամանակ վերաֆինանսավորող կազմակերպություններից ներգրավված միջոցների հաշվին տրամադրված հիփոթեքային վարկերի գծով նախատեսված 11% տարեկան տոկոսադրույքի փոխարեն առաջարկում ենք նախատեսել վերաֆինանսավորող վարկային կազմակերպության կողմից տրամադրված վերաֆինանսավորման վարկի տոկոսադրույք գումարած առավելագույնը 3 տոկոսային կետ սահմանաչափը, քանի որ առաջարկվող տոկոսադրույքը շուկայական չէ։ Նույն դիտարկումը վերաբերում է նաև Նախագիծ 2-ի 17․14-րդ և 29․3-րդ կետերին։
	Ընդունվել է մասամբ: 
«Վերավարկավորող կազմակերպությունների» բառերը փոխարինվել են «վերաֆինանսավորող վարկային կազմակերպություններ» բառերով:


	9․ Նախագիծ 2-ի 17․6-րդ կետի 2-րդ նախադասությունը մեր դիտարկմամբ խնդրահարույց է, հիփոթեքային վարկավորման պայմանագրով ձեռքբերվող բնակելի անշարժ գույքը ենթակա է գրավադրման՝ հօգուտ վարկատու կազմակերպության մինչև հիփոեթային պայմանագրով պարտավորությունների ամբողջական մարումը։ Ընդ որում առաջարկում ենք, որպեսզի վարկային պայմանագիրը լինի երկկողմ՝ վարկատու կազմակերպության և վարկառուի միջև։ Նույն դիտարկումը վերաբերում է նաև 29-րդ կետով առաջարկվող ձևակերպմանը, ուստի առաջարկում ենք տվյալ կետերը խմբագրել։ Այս պարագայում հասկանալի չէ նաև 3 օրում գումարը վաճառողին փոխանցելու պայմանի սահմանումը, մասնավորապես, կառուցվող տան ձեռքբերման դեպքում ՀՀ Քաղաքացիական օրենսգրքով հստակ մեխանիզմ կա սահմանված, որով գումարները փոխանցվում են կառուցապատողի հատուկ հաշվին։ 
Ուստի առաջարկում ենք խմբագրել ու հստակեցնել նշված կետերը, ընդ որում, ըստ ներկայացված Նախագիծ  1-ի, ձեռքբերման իրավունքը, իսկ ավարտական ակտը ստանալուց հետո նաև բնակարանը, գրավի առարկա են հանդիսանում: Այս դեպքում անհասկանալի է, նաև թե այս երկու իրավակարգավորումներից որով ենք առաջնորդվելու:
	Ընդունվել է մասնակի:
    Համապատասխան դրույթները խմբագրվել են:

